
Kako daija koristi zimsko doba

U ime Allaha Milostivog Samilosnog

 U ime Allaha, hvala Allahu i neka su salevati i selami na Allahovog Poslanika.

Kako daija treba iskoristiti zimsko doba?

Posluži se sljedećim sredstvima:

1. Razmišljanje i uzimanje pouke o prolasku dana i vremena ovom nevjerovatnom brzinom.

2. Povezivanje zbivanja koja se dešavaju zimi, poput promjene klime od vrućih temperatura ka hladnim, od suše ka obilatim padevinama, sa Ahiretom i velikim kosmičkim promjenama koje će se tada desiti.

3. Podnošenje neugodnosti i nada u Allahovu nagradu kroz sve što snalazi daiju, poput ustajanja na sabah namaz u velikoj hladnoći i sve što je za to neophodno kao što je abdest ili gusul.

4. Prisjećanje blagodati odjeće i zagrijanosti nošenjem zimske odjeće i boravkom u toplim domovima koji štite od hladnoće.

5. Svijest o svojoj braći muslimanima u raznim krajevima svijeta i teškoća koje ih snalaze kroz neimaštinu, oskudicu i nestašicu u odjeći, namirnicama, hrani i piću.

6. Prisjećanje blagodati dužine noći i kratkoće dana i iskorištavanje te blagodati klanjanjem noću i postom danju.

Muaz ibnu Džebel i zima:

Kada je Muaz ibnu Džebel, radijallahu anhu, bio na samrti plakao je, a prisutni mu rekoše: „O Muaze, o pratioče Allahovog Poslanika, sallallahu alejhi ve sellem: zar plačeš strahujući od smrti?“, te spomenuše neke njegove vrline, a on reče: „Ne tako mi Allaha, ne plačem strahujući od smrti, nego plačem zbog rastanka sa dugim namazom u zimskim noćima, i postom u vrelim danima, i sjedenjem na koljenima pred učenima.“

Neka su salevati i selami na našeg prvaka Muhammeda, njegovu porodicu i ashabe.

